
De spesso, specce quande quarche sòccio o ne lascia, i
parenti contattan a Compagna pe comunicâne che o sòc-
cio o l’é mancòu e quindi de sospende l’abonamento a-o
Boletin. Abonamento? Ma o Boletin o no vegne mandòu
in abonamento! L’unico mòddo pe riçeive o Boletin o no
l’é quello d’abonâse (cösa ch’a no l’é manco prevista),
ma o l’é quello de fase sòcci da Compagna: defæti tutti i
sòcci, pe-o mæximo fæto d’ese sòcci, riçeivan de badda
o Boletin. 
Ma cös’o l’é o Boletin? Comenso co-o dî che in Compa-
gna no se semmo mai missi d’acòrdio in sciô nomme: tutti
ghe dimmo “Boletin”, ma tanti örieivan ciamalo “Rivista”
comm’o l’ea ciamòu inti primmi numeri. Pe dila tutta,

ESE SÒCCI
DA COMPAGNA

di Franco Bampi

quande l’é stæto decizo de publicâ ’n periòdico, o primmo
numero sciortio o 1° d’arvî do 1928 o se ciamava:
A Compagna
Rivista Mensile Illustrata
Organo ufficiale per gli atti dell’Associazione A Compagna
Rivista, donque, che da subito a l’à raprezentòu a voxe da
Compagna. A-a giornâ d’ancheu o Boletin o contegne
tanti articoli de coltua zeneize e ligure, e o l’é conpletòu
da-i “Libbri riçevui”, da-a “Vitta do Sodaliçio” da-a lista
di “Martedì” e di “Venerdì” e da tutte quelle notiçie che
peuan ese d’interesse pe-i sòcci che dexideran parteçipâ,
ciù ò meno ativamente, a-a vitta da Compagna. Pe questo
ò l’é dæto de badda: pe documentâ e informâ cöse fa a


